
ވިޔަފާރީގެ ފައިދާއިން ޓެކްސް ނެގުމުގެ ޤާނޫނުގެ ދަށުން 2019 ވަނަ އަހަރަށް ހުށަހަޅަންޖެހޭ 

ބީ.ޕީ.ޓީ ބަޔާން ހުށަހަޅައި ޓެކްސް ދެއްކުމުގެ ސުންގަޑިއަކީ 16 އޮގަސްޓު 2020 ކަމުގައި 

ހަމަޖައްސައިފިއެވެ. ކުރިން އޮތްގޮތުންނަމަ ބީ.ޕީ.ޓީ ބަޔާން ހުށަހެޅުމާއި ފައިސާ ދެއްކުމުގެ 

ސުންގަޑިއަކީ 30 ޖޫން 2020 އެވެ. 16 އޮގަސްޓު 2020 އަށް ސުންގަޑި ބަދަލުކޮށްފައިމިވަނީ 

އެ  ގުޅިގެން  ދަތިތަކާ  ދިމާވެފައިވާ  ފަރާތްތަކަށް  ދައްކާ  ޓެކްސް  ގުޅިގެން  އާ  ކޮވިޑް-19 

ފަރާތްތަކުން ފުރިހަމަ ކުރަންޖެހޭ ކަންތައްތައް ފުރިހަމަ ކުރުމަށް އިތުރު ފުރުސަތު ދިނުމުގެ 

ގޮތުންނެވެ.

 

ކުންފުނި، ޕާޓްނަރޝިޕް އަދި އެ ނޫންވެސް ކޯޕަރޭޓް އެންޓިޓީޒްތަކުން އެއްވެސް އިސްތިސްނާއެއް 

ނެތި ބީ.ޕީ.ޓީ ބަޔާން ހުށަހަޅަންޖެހޭނެވެ. ފަރުދުންނާއި ޑީމްޑް ޕާޓްނަރޝިޕްތަކުގެ ތެރެއިން 

2018 ވަނަ އަހަރަށް ބަޔާން ހުށަހަޅަންޖެހުނު ފަރާތްތަކުން 2019 ވަނަ އަހަރަށް ބީ.ޕީ.ޓީ 

ބަޔާން ހުށަހަޅަންޖެހޭނެއެވެ. މީގެ އިތުރުން 2019 ވަނަ އަހަރުގެ ޖުމުލަ އާމްދަނީ 1 މިލިއަން 

ރުފިޔާއަށް ވުރެ އިތުރުވެފައި ވާނަމަ ނުވަތަ ޓެކްސް ބިނާކުރެވޭ ފައިދާ 500,000 ރުފިޔާއަށްވުރެ 

މަރްޔަމް ވަޙީދު
އެސިސްޓެންޓް ޓެކްސް އޮފިސަރ، ޓެކްސް އެކަޑަމީ

އިތުރުވެފައިވާ ނަމަ، އެ ފަރާތަކުން 2019 ވަނަ އަހަރަށް ބީ.ޕީ.ޓީ ބަޔާން ހުށަހަޅަންޖެހޭނެއެވެ.

އެހެން ޓެކްސް ބަޔާންތަކާ ޚިލާފަށް، ބީ.ޕީ.ޓީ ބަޔާނަކީ އެ ބަޔާން ތައްޔާރުކުރުމަށްޓަކައި ގިނަ 

ކަންތައްތަކެއް ފުރިހަމަކުރަންޖެހޭ، ދިގު ބަޔާނެއް ކަމުން، ބީ.ޕީ.ޓީ ބަޔާން ފުރުމަށްޓަކައި ދުރާލާ 

މަސައްކަތްކުރުމަކީ ވަރަށް މުހިއްމު ކަމެކެވެ. އަދި ބީ.ޕީ.ޓީ ބަޔާނާއެކު މާލީ ހިސާބުތައް ވެސް 

ހުށަހަޅަންޖެހޭތީ، މި ގޮތުން ހުށަހަޅަންޖެހެނީ ކޮން މާލީ ހިސާބުތަކެއްތޯ ބަލައި އެ ތައްޔާރުކުރުމާއި، 

އޮޑިޓަރަކު ޢައްޔަންކުރަންޖެހޭނަމަ އެ ކަން ކުރުމަކީ، ވަރަށް ބޮޑު ސަމާލުކަމެއް ދީގެން ވަގުތު އޮއްވާ 

ނުކުރެވިއްޖެނަމަ ސުންގަޑިއަށް ބަޔާން ހުށަހެޅުމުގައި ދަތިތަކެއް ކުރިމަތިވެދާނެ ކަންތައްތަކެވެ.

ބަޔާން  ދަށުން  ޤާނޫނުގެ  ނެގުމުގެ  ޓެކްސް  ފައިދާއިން  ވިޔަފާރި  އަހަރަކީ  ވަނަ   2019

ހުށަހަޅަންޖެހޭ ފަހު ޓެކްސް އަހަރެވެ. 17 ޑިސެމްބަރު 2019 ގައި އާމްދަނީން ޓެކްސް 

ޖަނަވަރީ   1 ފަރާތްތަކުން  ދައްކާ  ޓެކްސް  ގުޅިގެން،  ތަންފިޒުކުރުމާ  ޤާނޫނު  ނެގުމުގެ 

ޤާނޫނަށެވެ. ނެގުމުގެ  ޓެކްސް  އާމްދަނީން  ޖެހޭނީ  ޢަމަލުކުރަން  ފެށިގެން  އިން   2020

2019 ވަނަ އަހަރުގެ ބީ.ޕީ.ޓީ ބަޔާން ހުށަހެޅުމާއި 
ފައިސާ ދެއްކުމުގެ ސުންގަޑިއަކީ
16 އޮގަސްޓު 2020

އް .ޕީ.ޓީ ބަޔާނާއެކު ހުށަހަޅަންޖެހޭ ލިޔެކިޔުންތަ ބީ

އާމްދަނީއާއި ޚަރަދުގެ ބަޔާން،

، ބެލަންސް ޝީޓް

، ފައިސާލިބުނުގޮތާއި ހޭދަވިގޮތުގެ ބަޔާން

، ޙިއްސާގެ ރައުސުލްމާލަށްއައި ބަދަލުތަކުގެ ބަޔާން

، މާލީ ހިސާބުތަކާގުޅޭ ނޯޓްސް

ޑިރެކްޓަރުންގެ ރިޕޯޓް )ހަމައެކަނި ކުންފުނިތަކުން(

ޕޯޓް އޮޑިޓަރުންގެ ރި

އެކްރޫއަލް ބޭސީސް
10 މިލިއަނަށްވުރެ ގިނައިން

އާމްދަނީ ލިބޭ

އެކްރޫއަލް ބޭސީސް
10 މިލިއަނަށްވުރެ މަދުން 

އާމްދަނީ ލިބޭ
ކޭޝް ބޭސިސް

ހަމައެކަނި ކުލީގެ އާމްދަނީ 
ލިބޭ ފަރާތްތަކުގެ ތެރެއިން 20% 
އުނިކުރަން އިޚްތިޔާރުކުރާ ފަރާތްތައް



qTqsOpArIm2020 ް3ޖޫނ

ގައުމުތަކާ  ޔޫރަޕްގެ  އާއި  އެމެރިކާ  ގުޅޭގޮތުން  ޓެކްސްކުރުމާ  އިޤްތިޞާދެއްގައި  ސުމޭކު 

އިޤްތިޞާދެއްގައި  ފަރާތުން ސުމޭކު  އޯ.އީ.ސީ.ޑީގެ  ބޮޑުވެ،  ތަފާތުވުންތައް  ހިޔާލު  ދެމެދު 

ޓެކްސްކުރުމުގައި ހުރި ގޮންޖެހުންތައް ހައްލުކުރުމަށް ކުރަމުންގެންދާ މަސައްކަތްތައް ވަގުތީ 

ގޮތުން މެދުކަނޑާލަން އެމެރިކާއިން ގޮވާލައިފިއެވެ. އެމެރިކާއިން މިހެން ގޮވާލި ސަބަބެއްކަމަަށް 

ޔޫ.އެސް ޓްރެޒަރީ ޑިޕާޓްމަންޓްގެ ތަރުޖަމާނު، މޮނިކާ ކްރޯލީ ވިދާޅުވީ ޤައުމުތަކުން ކޮވިޑް-19 

އިސްކަންދިނުމަށް  އަރައިގަތުމަށް  ހީނަރުކަމުން  އިޤްތިޞާދީ  ދިމާވެފައިވާ  ގުޅިގެން  އާ 

ކަމުގައެވެ. 

އެހެންނަމަވެސް، އެމެރިކާއިން ވަނީ ސުމޭކު ކުންފުނިތައް ޓެކްސްކުރުމަށް ޔޫރަޕްގެ ގައުމުތަކުން 

އަދި އެހެން ބައެއް ގައުމުތަކުން ގެންގުޅޭ ސިޔާސަތުތައް ކުއްވެރިކޮށް ތަހުޤީޤުކުރަންވެސް 

ފަށާފައެވެ. އެމެރިކާގެ ޓްރޭޑް ރެޕްރެޒެންޓެޓިވް އޮފީހުން ތަހުޤީޤު ކުރަމުންދަނީ އޮސްޓްރިއާ، 

ތަންފީޒުކުރަމުންދާ  އިނގިރޭސިވިލާތުން  އަދި  ތުރުކީ  އިޓަލީ،  އިންޑޮނޭޝިއާ،  އިންޑިއާ، 

ސުމޭކު ޓެކްސްތަކާ ގުޅުންހުރިކަންކަމެވެ. މީގެ އިތުރުން ބްރެޒިލް، ޗެކްރިޕަބްލިކް، ސްޕެއިން 

އަދި ޔޫރަޕްގެ އިއްތިހާދުން ގެނައުމަށް ހުށަހަޅާފައިވާ ސުމޭކު ޓެކްސްއާ ގުޅޭ ކަންކަންވެސް 

ފަރަންސޭސިވިލާތުން  ވަނީ  އެމެރިކާއިން  ކުރިން  މީގެ  ތަހުޤީޤުކުރުމަށްވަނީ ނިންމާފައެވެ. 

ހުސެއިން ޢާމިރު
ޑެޕިއުޓީ މެނޭޖަރ، ޓެކްސް އެކަޑަމީ                       

އެމެރިކާއަށް  ގައުމުން  އެ  ތަހުޤީޤުކޮށް  އުސޫލުތައް  ކަނޑައަޅާފައިވާ  ގުޅިގެން  ކަމާ  މި 

އެތެރެކުރާ ބައެއް ބާވަތްތަކުން 100 އިންސައްތައިގައި ޓެރިފް ނަގާނެކަން އިއުލާންކޮށްފައެވެ. 

މި އިންޒާރާގުޅިގެން ފަރަންސޭސިވިލާތުން ވަނީ 2020 ވަނަ އަހަރު ދައްކަންޖެހޭ ސުމޭކު 

ޓެކްސް ދެއްކުން 2021 ވަނަ އަހަރަށް ފަސްކޮށްފައެވެ. އެމެރިކާއިން މިގޮތަށް ތަހުޤީޤުކުރަނީ، 

ހަމަހަމަ ކަމެއް ނެތި ހަމައެކަނި އެމެރިކާގެ ބޮޑެތި ސުމޭކު ކުންފުނިތަކަށް ޓާގެޓްކުރާކަމަށް ބުނެއެވެ. 

މި ދިމާވެފައިވާ ނުތަނަވަސް ހާލަތަށް ފިނިކަމެއް ގެނެސްދިނުމަށް އޯ.އީ.ސީ.ޑީގެ ސެކްރެޓަރީ 

ޖެނެރަލް އެންޖެލް ގަރިއާ ނެރުއްވާފައިވާ ބަޔާނެއްގައި ވިދާޅުވީ، ސުމޭކު އިޤްތިޞާދެއްގައި 

މަސައްކަތްތައް  އެކުލަވާލައިފައިވާ  ހައްލުކުރުމަށް  ގޮންޖެހުންތައް  ހުރި  ޓެކްސްކުރުމުގައި 

ރޭވިފައިވާގޮތަށް ކުރިއަށް ދާނެކަމަށެވެ. މީގެ އިތުރުން ހުރިހައި ގައުމުތަށް އޯ.އީ.ސި.ޑީ އިންކްލޫސިވް 

ފްރޭމްވަރކްއިން ކުރިއަށްގެންދާ މަޝްވަރާތަކުގައި ބައިވެރިވެ، މި އަހަރު ނިމުމުގެ ކުރިން ހައްލެއް 

ހޯދުމުގެ މުހިއްމުކަން ފަހާގަކޮށްފައިވެއެވެ. އަދި ހައްލެއް ނުހޯދިއްޖެނަމަ ވަކިވަކި ގައުމުތަކުން 

ސުމޭކު ޓެކްސް ތައާރަފްކޮށް އިތުރު ޓެކްސް ދެބަސްވުންތައް އުފެދި ދުނިޔޭގެ ވިޔަފާރި 

ވަނީ  ގޯސްވާނެކަމަށް  އިތުރަށް  ހާލަތު  ދިމާވެފައިވާ  ގުޅިގެން  އާ  ކޮވިޑް-19  ހީނަރުވެ، 

ފާހަގަކުރައްވާފައެވެ. 

ސުމޭކު އިޤްތިޞާދެއްގައި ޓެކްސްކުރުމުގެ އަސާސްތައް 
އެކުލަވާލުމަށް ކުރަމުންދާ މަސައްކަތަށް ބޮޑު 

ގޮންޖެހުމެއް

ޓެކްސް  ހިނގާ  ދެމެދު  އާ   2020 ސެޕްޓެންބަރު   30 އާއި   2020 އެޕްރީލް   1

ޓެކްސް  ނަގާ  އަގުން  ޚިދުމަތުގެ  މުދަލާއި  ދާއިރާގެ  ޓޫރިޒަމް  މުއްދަތުތަކުގައި  ނެގޭ 

)ޓީ.ޖީ.އެސް.ޓީ( ގެ ގޮތުގައި ދައްކަންޖެހޭ ފައިސާ ދިވެހި ރުފިޔާއިން ދެއްކޭ ގޮތަށް ކަނޑައަޅައިފިއެވެ.

 2020 ޖޫން   15 ކަނޑައެޅީ  ގޮތަށް  މި  ފިނޭންސްއިން  އޮފް  މިނިސްޓްރީ 

ދާއިރާގައި  ޓޫރިޒަމް  ސަބަބުން  ގެ  ކޮވިޑް-19  މިއީ  ބަޔާނެއްގައެވެ.  ނެރުނު  ގައި 

ގޮތުން  ދިނުމުގެ  ލުޔެއް  ދަތިތަކަށް  މާލީ  ދިމާވެފައިވާ  ވިޔަފާރިތަކަށް  ހަރަކާތްތެރިވާ 

އަޙްމަދު ޝާހީން
ޕްރިންސިޕަލް ޓެކްސް އޮފިސަރ، ޓެކްސް އެކަޑަމީ

އިން   2020 ޖޫން   15 ދެއްކޭނީ  ގޮތަށް  މި  އެހެންނަމަވެސް  ނިންމާފައިވާނިންމުމެކެވެ. 

ފައިސާ  ދައްކާ  ގޮތުގައި  ޓީ.ޖީ.އެސް.ޓީގެ  މުއްދަތުތަކަށް  ނެގޭ  ޓެކްސް  މި  ފެށިގެން 

އެކަންޏެވެ.

މީގެ އިތުރުން، ކޮވިޑް-19 އާ ގުޅިގެން މީރާއިން ވަނީ ޓެކްސް ދެއްކުމުގައި ލުއި ގޮތްތަކެއް 

ސުންގަޑިތަކަށްވާނީ  ދައްކަންޖެހޭ  ޓެކްސްތައް  ބައެއް  ގޮތުން  މި  ހަމަޖައްސައިދީފައެވެ. 

ބަދަލުގެނެސްފައެވެ. 

ޓީ.ޖީ.އެސް.ޓީ ދިވެހި ރުފިޔާ އިން ދެއްކޭ ގޮތަށް 
ހަމަޖައްސައިފި




